
Erindi um frágang reiðleiðar í Árnesi 

Reiðveganefnd Hestamannafélagsins Jökuls óskar eftir því að Skeiða- og Gnúpverjahreppur 

standi straum af kostnaði við að ljúka frágangi reiðleiðar við þéttbýlið í Árnesi. 

Um er að ræða um það bil 3,5 km langan kafla þar sem lagður var reiðstígur haustið 2025. Vegna 

mikillar fjarlægðar í hentuga malarnámu var nýtt efni sem var aðgengilegt nær 

framkvæmdasvæðinu en í ljós kom að það innihélt of mikið af grófum steinum og yfirborð 

reiðstígsins varð því grófara en æskilegt er, fyrir hross. 

Til að bæta úr því er hagkvæmast að fara yfir yfirborðið með svokölluðum grjótbrjót, sem skilar 

jafnara, fíngerðara og öruggara yfirborði fyrir hesta og ríðandi umferð. Reynsla af sambærilegum 

framkvæmdum annars staðar sýnir að með þessari aðferð má ná fram góðu og endingargóðu 

yfirborði reiðstíga til margra ára. 

Áætlaður kostnaður við verkið er um 250.000 kr. á hvern kílómetra og því áætlað um 875.000 kr. 

samtals fyrir allan kaflann. 

Með framkvæmdinni yrði lokið við mikilvægan reiðvegskafla við þéttbýlið í Árnesi og tryggð mun 

betri og öruggari reiðleið fyrir íbúa, félagsmenn og aðra hestamenn sem fara um svæðið. 

 

 

Með góðri kveðju 

Reiðveganefnd Hestamannafélagsins Jökuls 

 


